
1618

[I-] Da man zalt noch Christi unsers herren geburt 1618 in christmonat ist ein comet-
stern etliche nédcht noch ein anderen in himel under die anderen naturlichen stern ge-
sechen worden schier die ganze welt, welcher cometstern vil unckliik, krieg, ufrur,
sterben und theurung verursachet und gedeiitet hat etliche jar necht noch® nacht ein
andren.

Item in jar 1620 sin vil ufrhur, rebelion und zwittracht entstanden in unseren landen
und gemeinen Drien Piinten zwischen den catholischen und luterischen herren, vil
landgericht einer wider den andren ufgebracht, vil verretery angericht um gwins und
umb den geltgiz willen, dar durch den gemeinen man und armen puren mit den fenlin
ufgemannt und gezwungen under den falschen schin, es sige umb den glauben zu thun,
aber niit usgericht. Die armen puren und das ganz land ist verfiird und betrogen
worden, in unmercklichen kosten, schaden und schulden gerothen. Fiinff fendlin von
den catholischen fiinf orten Schwizers volk sind uns zu hilf komen in herpst und
haben ihr winterleger in unseren landen ufgeschlagen bis in nochkomenden frieling. In
nochfolgenden jar 1621 sind vil scharmiizlen geschechen zwischen den catholichen
und lutirischen zu Zizers, zu Chur, zu Thusis, zu Waladas, umb daselbst umen vil
blud vergossen, gar vil volck umkomen, vil fiirnemen herren geistlich und weltlich gar
schandlich hin und wider ermérd worden von den luterischen. In denselben friieling in

% et uxor sua Katherina iiber der Zeile.
Der Schreiber wollte vermutlich etliche necht noch ein andren schreiben, schrieb jedoch jar noch, strich dann das

noch und liess jar irmtiimlich stehen.

I S. Giagl, Gem. Medel (Lucmagn).

merzen sin wir catholischen in oberen landeren von den understen luterischen
pundsletiten gechlich uberlaufen worden, us unseren landen und grenzen jung und alt,
wib und kind verjagt und vertriben, sie haben aber alles unser gut verschleiz, verderbt
und usgefressen, wir sind aber balt wider in unseren land komen, grosmechtige
schaden erliten.

Im jar 1622 sind wir alle Drey Punten umb allen fryheiten und landsvocktien komen
und alles verloren zu Waltelin.

In nochfolgenden jaren sind vil wunderzeichen geschechen allenthalben hin und wi-
der, ein ermanung von gott uber das ander, ein straf von gott uber das ander, ein theii-
rung uber die ander, aber nieman hat sich wellen besseren und von sinen siindlichen
leben abstan und bus thun.

In jar 1622 ist das gut und gelt uf das aller theiirisch und in hochsten lauf und schwung
gsin. Ein kortonen gersten galt ein kronen 24 bazen. Ein stir rocken galt 7 oder 8 g.
Ein stir weizen galt 9 oder 10 gulden. Ein mas win galt 6 oder 7 bazen. Dry eier galten
ein bazen. Ein huon galt ein kronen. Ein geis galt 5 g. oder 6. Ein gemestes kalb galt
5 g., ein schlechs stierlin galt 20 g. Ein gemein par ochsen galt 80 oder mer g. Ein gut
hepsch userlesnen kuo galt uf die 100 g. Ein gutz rof§ galt uf die 200 g. Ein mas milch
3 bazen, schmalz und ke war zimlich walfeil, ein krinen schmalz umb 3 bazen, ein
krenen keB um 10 krizer. Doch fand man alles zu kaufen um gelt theiir oder wolfeil,
dan das gelt war in aller hochsten lauf. Ein gemeiner Churisch pfenig galt gern ein
kreiizer. [-]]

[fol. 12v]

III B ITI1 KL. [29, Mai]

[I-] Ein bluzker galt 2 kreiizer. — Ein schiling 3 kreiizer. — Ein schlinker 3 bazen. — Ein
perlengott halben g. — Ein ganze justina 2 g. — Ein chreiizdicken ein g. oder 18 bazen —
Ein francken ein kronen — Ein risthaller galt 5 g. — Ein silber kronen galt 7 oder 8 g. —
Ein sickin 10 g. — Ein dubel 15 g. — Ein ganz dublum galt 30 g. Das gilt war vil und in
hochsten werd. Ein jeder armer man hate sin seckel volen gelt. — Die richen haben
auch mogen ein sickinen us lichen ein jar lang um ein g. zins. Das ganz land ward dar-
durch verdorben und arm und rich hoch versiindiget, ein jeder den anderen betrogen.
Ein krenen kupfer und alt fuls kupfer war so werd und thiir, das die wiber die kessel,
haffen und pfanen ob den felir gesez genomen und verkauft haben, und us den kupfer
ist gelt darus geschlagen. Jederman kaupf kupfer uf und lieB gelt darus machen. [-I]



